CASOS DE SOSTIBILIDADE NOS MONTES GALEGOS

Por Javier Montalvo e Belén Casaleiro Javier *

Duas caracteristicas territoriais dife-
rencian aos montes de Galicia doutros
da Peninsula Ibérica. Por unha banda, a
extensa superficie de monte vecifial,
arredor do 25% de todo o territorio
autondémico. Por outra, Galicia é unha
potencia forestal: a producién vexetal
nos seus montes destaca entre as mais
altas de Europa, de forma particular
entre as areas proximas ao litoral.

O monte vecifial é un tipo de propie-
dade singular, privada pero cunha titu-
laridade e xestion colectiva, e cun apro-
veitamento comunal polos habitantes
dun lugar. Esta asociado e definido den-
tro da unidade territorial parroquial, ou
incluso se corresponde con asentamen-
tos poboacionais diferenciados dentro
das parroquias. A superficie de cada
monte vecifial pode acadar centos de
hectareas, 0 que contrasta coa propie-
dade privada individual, de monte ou de
terreos agricolas, fragmentada e cunha
superficie pequena. O monte vecifial
constitde pois unha oportunidade para
unha planificacion e xestion integrada e
avanzada dos seus multiples aproveita-
mentos potenciais. As plantacions de
arbores destacan entre 0s usos estraté-
xicos do monte galego, sempre que pro-
duzan madeira de calidade e a sua
explotacion sexa rendibel e sostibel.

Porén, a realidade é que o monte
vecifial non goza sempre dunha xestion
forestal adecuada. En moitos casos, esta
redicese a un monocultivo arbéreo sen
producion rendibel para o seu propietario
(a Comunidade de Montes), non preserva
0s seus valores ecol6xicos nin tampouco
beneficia aos vecifios. Noutras palabras, a
xestion predominante do monte vecifial
insostibel, as veces porque a producion
non esta diversificada ou os aproveita-
mentos son inadecuados; outras, porque
estd abandonado, é pouco produtivo,
sufre procesos de degradacion irreversi-
bel polo lume ou non xera rendas nhin
outros beneficios para a poboacion local.

No monte vecifial da Parroquia de
Vincios, enclavada no municipio ponte-
vedrés de Gondomar, naceu en 2007 un
proxecto innovador que é unha referen-
cia para unha nova xestion forestal no
monte vecifial. Maderas Nobles de la

Parcela 6s tres meses da plantacion. Aprécianse os castifieiros con protectores.

Sierra del Segura (MNSS) é unha empre-
sa de silvicultura ecoloxica que promove
un modelo alternativo de producion sos-
tibel. Esta empresa, que recibiu o Premio
Rexional de Desenvolvemento Sostibel
de Castilla-La Mancha en 2006, acordou
coa Comunidade de Montes de Vincios
transformar unha parcela de tres hecta-
reas de eucalipto nunha plantacion con
predominio de arbores caducifolias, des-
tinada & producién de madeira de cali-
dade e alto valor econdémico. E un
modelo que produce beneficios econo-
micos para todos. Por unha banda, para
a empresa MNSS, que realiza o investi-
mento e asegura 0 mantemento da
plantacion, porque comercializa lotes de
arbores madeirabeis e comparte as plus-
valias derivadas da produciéon madeirei-
ra cos clientes que adquiren estes lotes.
Por outra, para a Comunidade de Mon-
tes -e toda a poboacion-, beneficiaria
directa de parte das rendas sen necesi-
dade de investimento econdmico, xa

que cede temporalmente o uso da sta
propiedade, e indirecta, porque aforra 0s
custes de mantemento do monte.

Ademais do proxecto técnico e a direc-
cion da stia execucion, a empresa MNSS
encomendou & Universidade de Vigo a tare-
fa de realizar unha investigacion aplicada,
un encargo ao que se sumou despois a Fun-
dacion MATRIX. Os obxectivos da investiga-
cion son avaliar a viabilidade do uso de dis-
tintas especies e variedades de arbores, asi
como técnicas ecoloxicas alternativas as
convencionais para garantir o éxito da
plantacion e optimizar a stia producion sos-
tibel. O fin é dispor dos mellores cofiece-
mentos ecoldxicos experimentais no monte
para a producion de arbores de madeiras
nobres, de alta calidade e valor econoémico,
e cunha demanda industrial crecente.

DESENO ECOLOXICO

Moitos dos principios ecoldxicos que
se agochan no proxecto técnico da plan-

tacion realizada en Vincios son ainda
pouco frecuentes ou estan ausentes nou-
tras plantacions convencionais. Tanto o
contido da maioria dos proxectos como a
slia execucion, que en moitos casos reci-
ben subvenciéns publicas, responden a
criterios que antepofien os fins produtivos
-que as veces nhin se acadan nin se xusti-
fican- & prevencion dos riscos ou impactos
ambientais. A preparacion do terreo tras a
corta de eucalipto consistiu na trituracion
dos restos de pdlas, tocons e arbores
estreitas non madeirabeis remanentes tras
0 seu apeo. A trituracion € unha alternati-
va & sta recollida e eliminacion por quei-
ma. E un aporte de materia organica que
prevén a erosion do solo e perda de
nutrientes pola chuvia e a escorrenta.
Ademais, conserva a humidade e limita a
competencia das especies plantadas coa
vexetacion preexistente. O aburatado rea-
lizouse de forma mecanizada alterando
menos do 2% da superficie, contribuindo
asi a preservar a calidade do solo e mini-
mizar a sta erosion. O contrario sucede a
middo cando se rotura toda a superficie,
dunha forma especial se a pendente do
terreo € moderada ou alta.

O Profesor Ceballos ensinaba aos seus
alumnos da Escola de Enxefieiros de
Montes de Madrid que un bosque non é
un exército de arbores. En Vincios, a dis-
tancia entre as arbores e a sta distribu-
cion € irregular e con aparencia aleatoria
e natural, asegurando un impacto positi-
vo sobre a paisaxe. E moi probabel que
sexa a primeira plantacion con fins pro-
dutivos e relativamente extensa que usou
en Galicia un sistema de xeorreferencia-
cion mediante a tecnoloxia GPS para
seleccionar os puntos de aburatado e
plantacion, predefinidos para cada arbo-
re, realizando unha base de datos para a
sUa identificacion e seguimento. As dife-
rentes especies de arbores situdronse
contando coa variabilidade topogréfica
natural do terreo, de tal xeito que a pre-
senza de afloramentos rochosos relativa-
mente secos ou vagoadas hdmidas con-
dicionaba a seleccion e distribucion
espacial das especies. E dicir, o desefio
adaptabase ao terreo en vez de modificar
o terreo para adaptalo &s especies.

A procedencia das especies de arbores
€ moi importante para o éxito da planta-
cién. Deuse prioridade a especies ou varie-
dades autdctonas, adaptadas ao clima do
sur das Rias Baixas, como carballo; ou ben,
preadaptadas ao cambio climatico que se
acentuara no futuro, usando especies
como sobreira, érbedo ou cerquifio que
toleran ben a seca estival.

Detalle dalgunhas plantas presentes de especies madeirabeis principais (a: castifieiro e b: carballo) e

secundarias (c: freixo, d: cerdeira, e: pradairo e f: nogueira).

nifolias (d: acivro, e: loureiro e f: érbedo).

PRODUCIR CON ALTA DIVERSIDADE
BIOLOXICA

Unha plantacién diversa pode produ-
cir igual ou mais que unha plantacion
dunha soa especie de &rbore (cunha
diversidade nula). Un desefio ecol6xico
debe asegurar a diversidade biol6xica do
ecosistema, empezando polo ndmero de
especies de arbores que utiliza. De entra-
da, hai que preservar os exemplares de
arbores autdctonas presentes antes da
plantacion, e evitar os danos durante a
corta ou a preparacion do terreo. Ainda
que mMoi escasos, marcaronse, protexé-
ronse e conservaronse os exemplares da
pereira brava, sanguifio e carballo exis-
tentes, asi como un Unico exemplar reli-
tico de acivro de tamafio medio.

En Vincios plantaronse 21 especies de
arbores diferentes. E a plantacion con
fins produtivos -a stia corta esté prevista
tras 25 anos da plantacion- mais biodi-
versa nunca feita nun monte galego,
similar ao ndmero de especies de arbores
autoctonas do Parque Natural das Fragas
do Eume, en 4.700 hectéreas dos seus
ecosistemas forestais. Con todo, 0 mais

Outras especies arboreas acompariantes: caducifolias (a: cerquifio, b: bidueiro e c: capudre) e peren-

sobresainte é a diversidade de especies
de arbores da plantacion, una caracteris-
tica do ecosistema que o Profesor Mar-
galef denominou ecodiversidade. Esta
mide como se distribden o total de arbo-
res plantados, case 3.900, entre as 21
especies. A diversidade de especies resul-
tante creceu durante o primeiro ano case
un 200% respecto & baixa diversidade
previa, da plantacion de eucaliptos.

A alta densidade de plantacion,
unhas 1.300 arbores por hectarea, esta
distribuida en especies con diferente
abundancia, ainda que o castifieiro e 0
carballo suman case o 80% das arbores,
das cales a densidade diminuira tras o
clareo previsto en 2017. Estas especies
madeirabeis son as principais, ainda que
tamén se utilizaron outras secundarias
como freixo, cerdeira ou pradairo, que a
pesar da sGa menor proporcion no con-
xunto da superficie, son predominantes
nalglns enclaves. O 90% das arbores son
de especies caducifolias. Ademais das
madeirabeis citadas, outras acompafian-
tes como cerquifio e bidueiro, situadas en
lugares apropiados, diversifican a planta-



Parcela 6s seis meses da plantacion. Os rebrotes de tocons de eucalipto tefien alturas maximas de un

a dous metros.

cién sen diminuir o crecemento das
outras. No 10% restante das arbores des-
tacan tres especies de folla perenne que
nunca se usan en plantaciéns produtivas:
érbedo, loureiro e acivro. Son compati-
beis coas demais, xa que no monte hai
espazo para todas estas especies arbére-
as, que mesturadas dunha forma adecua-
da aumentan a diversidade doutras espe-
cies bioloxicas do ecosistema (fungos,
bacterias, aves, insectos, etc.).

En Vincios tamén se promoveu a
diversidade xenética e de tamafios, grazas
& amabel cooperacion da Conselleria do
Medio Rural que manifestou o seu intere-
se e apoio institucional ao fomento e
investigacion do modelo produtivo da
empresa MNSS. Utilizaronse ata 10 varie-
dades xeneticamente distintas de casti-
fieiro hibrido, que é a especie principal e

diferénciase do castifieiro comun por ser
resistente & enfermidade da tinta. No
monte estas variedades non crecen igual.
Respecto ao carballo, usaronse tres varie-
dades de procedencias distintas, pero
adaptadas ao clima local. Tanto de casti-
fieiro como de carballo utiliz&ronse dife-
rentes tamarios de plantas (dende plan-
téns de menos de 50 cm. ata exemplares
de varios metros de altura), o que tamén
contrible & heteroxeneidade e naturalida-
de do aspecto visual da plantacién.

ECOTECNOLOXIAS E FREO
AO EUCALIPTO

A tecnoloxia entendida como aplica-
cién de cofiecementos e instrumentos &
producién forestal usouse de forma expli-
cita en varios aspectos da plantacion.
Fixose uso da micorrizacion ou inocula-

cién con micelio de ao menos cinco espe-
cies de fungos micorricicos na maioria de
castifieiros e carballos. O micelio destes
fungos do solo, algins produtores de
cogomelos comestibeis como os cofiecidos
boletus, prodicese mediante cultivo en
condicions artificiais, e 0 seu uso no
monte exemplifica a aplicacion dunha
tecnoloxia ecoléxica que require avalia-
cién experimental. Estes fungos asdcianse
de forma simbi6tica coas plantas, en con-
creto coas suas raices, e poden favorecer a
supervivencia e crecemento inicial das
plantas (facilitan a absorcion de nutrien-
tes escasos) e reducen os riscos de enfer-
midades por axentes patéxenos.

De forma experimental, estudouse
como frear o crecemento do eucalipto por
rebrote dende tocon, habitual tras a sta
corta. Controlar o eucalipto é importante
por tres razéns. O control convencional
usa tecnoloxias agresivas (destoconado)
ou con riscos (herbicidas). A eficacia desta
Gltima é limitada (require aplicacions
sucesivas) e incompatibel coa presenza
doutras plantas cultivadas. En Galicia
plantaronse centos de hectareas en 2008
con especies caducifolias en montes que
antes estaban ocupados por eucalipto e,
probabelmente, sen dispor de recursos
econdmicos para eliminar os rebrotes de
eucalipto, que coa sia competencia pode
malograr a plantacion. MNSS desexa
cofiecer e usar as mellores tecnoloxias dis-
pofiibeis para eliminar dunha forma eficaz
esta especie competidora e invasora e, por
tanto, indesexabel para favorecer a produ-
cién das especies obxectivo. Os resultados
do experimento preliminar en Vincios
demostraron que un control mecanico
mediante trituracion é moi eficaz: a rexe-
neracion por rebrote é arredor do 1% das
arbores. Recentemente utilizouse en Vin-
cios outro método pioneiro e mecanico
mais avanzado, aplicado de forma siste-
matica ao conxunto dos tocons rebrotados
e do cal se agarda unha eficacia moi alta.

Outra razén adicional para previr a
rexeneracion e competencia do eucalipto é
promover a producion, diversidade e estabi-
lidade do ecosistema. As especies caducifo-
lias usadas destacan por ser pouco inflama-
beis en comparacién co pino e co eucalipto,
tan abundantes na paisaxe galega. Por
tanto, a plantacion é menos vulnerabel aos
incendios forestais, fenomeno que degra-
dou a calidade dos solos, a capacidade pro-
dutiva e a diversidade bioldxica de moitos
montes en Galicia.

* Javier Montalvo e Belén Casaleiro pertencen

ao Laboratorio de Ecoloxia Aplicada da
Universidade de Vigo-Fundacion MATRIX

cerna 35



